
OʻZBEKISTON VA XALQARO AMALIYOTDA 
RAQAMLI MARKETING VOSITALARIDAN 

FOYDALANISH: MUAMMOLAR VA YECHIMLAR
Uzoqova Dilnoza Yusuf qizi

Toshkent davlat iqtisodiyot universiteti
 marketing kafedrasi, tayanch doktoranti

Email: uzakova.dilnozaa98@mail.ru 

Annotatsiya: Ushbu maqola Oʻzbekistonda raqamli marketing vositalaridan foydalanish jarayonida uchrayotgan 
muammolarni oʻrganadi hamda ularni xalqaro tajribalar bilan solishtiradi. Tadqiqotning asosiy maqsadi — bu vositalarning 
biznes oʻsishini ragʻbatlantirishdagi samaradorligini baholash va mahalliy kompaniyalar duch kelayotgan to‘siqlarni 
aniqlashdir. Tadqiqot nazariy tahlil hamda soha mutaxassislari bilan oʻtkazilgan intervyular orqali olingan empirik 
ma’lumotlarga asoslanadi. Tadqiqot natijalari shuni koʻrsatadiki, xalqaro bizneslar raqamli marketing vositalaridan samarali 
foydalanib, keng auditoriyani jalb qilmoqda. Oʻzbekistondagi kompaniyalar esa texnologik infratuzilma, raqamli savodxonlik 
va resurslar cheklanganligi kabi muammolar bilan yuzma-yuz kelmoqdalar. Tadqiqot yakunida mazkur muammolarni 
bartaraf etish uchun aniq va amaliy tavsiyalar ishlab chiqilgan.

Kalit soʻzlar: raqamli marketing, marketing vositalari, biznes oʻsishi, infratuzilma, resurslar, mahalliy kompaniyalar.

Abstract: This article examines the challenges faced by companies in Uzbekistan in utilizing digital marketing tools and 
compares them with international practices. The main aim of the research is to assess the effectiveness of these tools 
in driving business growth and identify the barriers encountered by local companies. The study is based on theoretical 
analysis and empirical data obtained through interviews with industry experts. The results show that while international 
businesses effectively use digital marketing tools to engage a wide audience, companies in Uzbekistan face challenges 
such as technological infrastructure, digital literacy, and resource limitations. The study provides recommendations for 
addressing these issues.

Key words: digital marketing, marketing tools, business growth, infrastructure, resources, local companies.

Аннотация: Настоящая статья изучает проблемы, с которыми сталкиваются компании в Узбекистане при 
использовании цифровых маркетинговых инструментов, и сопоставляет их с международным опытом. Основная 
цель исследования — оценить эффективность этих инструментов в стимулировании роста бизнеса и выявить 
препятствия, с которыми сталкиваются местные компании. Исследование основано на теоретическом анализе 
и эмпирических данных, полученных через интервью с отраслевыми специалистами. Результаты исследования 
показывают, что международные компании эффективно используют цифровые маркетинговые инструменты для 
привлечения широкой аудитории, в то время как узбекистанские компании сталкиваются с проблемами, связанными 
с технологической инфраструктурой, цифровой грамотностью и ограниченными ресурсами. Исследование 
предоставляет рекомендации по решению этих проблем.

Ключевые слова: цифровой маркетинг, маркетинговые инструменты, рост бизнеса, инфраструктура, ресурсы, 
местные компании.

K I R I S H
Dunyo boʻylab raqamli marketing vositalari bizneslarning oʻsishi va raqobatbardoshligini oshirishda 

muhim rol oʻynamoqda. Oʻzbekistonda ham raqamli marketing vositalaridan foydalanishning ahamiyati ortib 
bormoqda, biroq koʻplab kompaniyalar ularni samarali joriy etish jarayonida muayyan qiyinchiliklarga duch 
kelmoqdalar. Ushbu maqola Oʻzbekistonning raqamli marketing bozorini tahlil qiladi hamda xalqaro tajribalar 
bilan taqqoslaydi, shu bilan birga mavjud asosiy muammolarni aniqlaydi.

Raqamli marketing vositalaridan foydalanish, ayniqsa rivojlanayotgan iqtisodiyotlar uchun strategik 
ahamiyat kasb etadi. Bu boradagi ilmiy-tadqiqotlar bir necha asosiy yoʻnalishlarga bo‘linadi. Jumladan, 
texnologik infratuzilmani rivojlantirish, raqamli savodxonlikni oshirish va korxonalarni raqamli marketingga 
moslashtirish jarayonidagi toʻsiqlarni bartaraf etish masalalari ustuvor yoʻnalishlardan hisoblanadi. Ushbu 
maqola Oʻzbekistondagi amaliy tajribalarni xalqaro yondashuvlar bilan solishtirib, mavjud muammolarni 
aniqlaydi va ularga qarshi samarali strategiyalarni taklif etadi.

M A V Z U G A  O I D  A D A B I Y O T L A R  S H A R H I
Bir qator tadqiqotlarda raqamli marketing vositalarining global biznes rivojlanishidagi o‘rni alohida 

ta’kidlangan (Chaffey, 2015)1. Tadqiqotchilar raqamli marketingni an’anaviy marketingga nisbatan samaraliroq va 
tejamkorroq deb baholashmoqda. Raqamli vositalar mijozlar bilan bevosita muloqot qilish, reklama jarayonlarini 
tashkil etish va brendni ilgari surishda keng imkoniyatlar yaratadi (Kotler, 2016)2. Oʻzbekistondagi ko‘plab biznes 
subyektlari hali ham yuqori tezlikdagi internet, zamonaviy texnologik vositalar va ilg‘or raqamli platformalarga 
to‘liq kirish imkoniyatiga ega emas. Bu esa raqamli marketing vositalaridan samarali foydalanishni sezilarli 
darajada qiyinlashtiradi (Jarvinen, 2017)3. Shu bilan birga, bu sohani rivojlantirish uchun zarur boʻlgan malakali 
mutaxassislar soni yetarli emasligi kuzatilmoqda. Bu holat raqamli savodxonlik darajasini oshirish zaruratini 
yuzaga keltiradi (Cakmak, 2020)4.

Xalqaro tajribalar shuni ko‘rsatadiki, rivojlangan davlatlarda raqamli marketingni samarali joriy etishda 
texnologik infratuzilma, malakali kadrlar va davlat tomonidan ko‘rsatiladigan qo‘llab-quvvatlov muhim o‘rin tutadi. 
Masalan, AQSh va Yevropa Ittifoqi mamlakatlarida raqamli marketing uchun yaratilgan huquqiy va texnologik 
muhit raqamli biznesning kengayishiga sezilarli turtki bermoqda (Lipsman, 2019)5. Ushbu mamlakatlarda 
raqamli marketing strategiyalari zamonaviy raqamli vositalar va onlayn platformalar orqali amalga oshiriladi, 
bu esa kompaniyalarga global bozorda muvaffaqiyatli faoliyat yuritish imkonini beradi. Raqamli marketingning 
rivojlanishida davlat tomonidan ko‘rsatiladigan rag‘batlantiruvchi chora-tadbirlar muhim ahamiyat kasb etadi. 
Xususan, raqamli iqtisodiyotga oid siyosatlarni ishlab chiqish, raqamli transformatsiyani qo‘llab-quvvatlash va 
tadbirkorlik subyektlariga moliyaviy imtiyozlar ajratish — muvaffaqiyatli raqamli marketing siyosatining tarkibiy 
qismlaridir. Xalqaro amaliyotda bunday siyosatlarning samaradorligi biznes subyektlariga raqamli marketingni 
joriy etish uchun zarur resurslarni taqdim etishda muhim rol o‘ynaydi (Tuten, 2017)6.

T A D Q I Q O T  M E T O D O L O G I YA S I
Mazkur tadqiqot ishida analitik taqqoslash, guruhlash usullari, mantiqiy va taqqoslama tahlil metodlari, 

shuningdek, mavzuga oid xorijiy va mahalliy olimlarning ilmiy tadqiqot ishlaridan keng foydalanilgan.
Tahlil va natijalar
Oʻzbekiston va xalqaro amaliyotda raqamli marketing vositalaridan foydalanish hamda raqamli 

texnologiyalardan foydalanish, o‘zaro munosabatlarni takomillashtirish usullari asosida namoyon bo‘lmoqda. 
Xalqaro bozorlarda raqamli marketing jadal sur’atlar bilan rivojlanmoqda, chunki biznes subyektlari kuchli 
texnologik infratuzilma va yetarli darajadagi malakali mutaxassislar bilan ta’minlangan (1-rasm).

Mazkur muammolar xalqaro bozorlarda raqamli marketing vositalaridan samarali foydalanish tajribasi 
bilan taqqoslanadi. U yerda biznes subyektlari kengaytirilgan infratuzilma va malakali mutaxassislar yordamida 
raqamli marketingni muvaffaqiyatli amalga oshirmoqda. Ledokol Group 2024-yilda Oʻzbekistonning media 
bozorida 30 foizlik oʻsish kuzatilishini prognoz qilmoqda. IMS maʼlumotlariga koʻra, 2023-yilda televideniye 
reklamasi uchun 850 milliard soʻm (67,6 million dollar) miqdorida sarmoya yoʻnaltirilgan. Ushbu oʻsish reklama 
narxlarining 40 foizga oshgani hamda reklama beruvchilarning faoliyati ortgani bilan izohlanadi7 (2-rasm).

1	  Chaffey, D. Digital Marketing: Strategy, implementation, and practice. Pearson education, 2015 year 45-72.
2	  Kotler, P. Marketing Management. Pearson, 2016 year 80-105
3	  Jarvinen, J. The Impact of Digital Marketing on Business Growth. Journal of Digital Marketing Research, 2017 year 15(3), 45-58
4	  Cakmak, O. Digital Literacy and its Importance in Business. Business and Technology Review, 2020 year 10(2), 132
5	  Lipsman, A. Global Trends in Digital Marketing: Lessons from the U.S. and Europe. Digital Marketing Review, 2019 year, 23(4), 

77-90.
6	  Tuten, T. (2017). Social Media Marketing. SAGE Publications, 2017 year, 200-220
7	  https://daryo.uz/en/2024/03/25/uzbekistans-media-market-to-grow-by-30-in-2024

1-rasm. Raqamli marketing vositalaridan foydalanishdagi asosiy muammolar8

2-rasm. Raqamli marketingni baholash reytingi9

Rasmiy ma’lumotlar shuni ko‘rsatadiki, ko‘plab korxonalarda raqamli marketing yetukligining pastligi katta 
tizimli muammolar belgisi sifatida namoyon bo‘lmoqda. Bu holat, barcha faoliyat va investitsiyalar raqamli 
marketing imkoniyatlarini kuchaytirishga qaratilgan bir paytda, ayniqsa dolzarbdir. Tadqiqotda odamlarning 
raqamli marketing kelajagiga munosabati ham tahlil qilingan. Albatta, insoniyat doimo taraqqiyotga intiladi, 
biroq ko‘plab korxonalar uchun bu yo‘ldagi taraqqiyotga sezilarli to‘siqlar mavjud. Bu ajablanarli emas, ayniqsa 
resurs yetishmasligi raqamli imkoniyatlarni takomillashtirishdagi asosiy to‘siqlardan biri bo‘lib qolmoqda. 2025-
yil uchun Smarter Marketing yo‘nalishi raqamli marketingni boshqarishda yangi tendensiyalardan biri sifatida 
ko‘rilmoqda.

Umumiy jadval tahliliga ko‘ra, raqamli marketingning turli yo‘nalishlarida kompaniyalar o‘rtasida sezilarli 
tafovutlar mavjud. Ko‘plab kompaniyalar hali boshlang‘ich yoki boshqaruv bosqichida bo‘lsa-da, ayrimlari 
samaradorlikni baholash va strategiyalarni optimallashtirish yo‘nalishida faol harakat qilmoqda. Xususan, 

8	  Muallif tomonidan tuzilgan
9	  https://www.smartinsights.com/digital-marketing-strategy/digital-marketing-trends-2025/

marketing va brend strategiyasi, raqamli marketing strategiyasi, ma’lumotlar va tahliliy tushunchalar, kontent 
marketing strategiyasi kabi yo‘nalishlarda korxonalar, asosan, boshlang‘ich yoki boshqarish bosqichida turibdi. 
Bu esa ushbu sohalarda raqamli marketing yetukligining yetarli emasligini anglatadi.

Ayniqsa, raqamli xabarlar va raqamli tajriba kabi yo‘nalishlarda bu kamchiliklar yanada yaqqol ko‘zga 
tashlanmoqda. Shu bilan birga, ba’zi kompaniyalar kontent marketing strategiyasi yoki raqamli media sohasida 
o‘z strategiyalarini aniqlashtirgan, biroq ular hali samaradorlikni to‘liq o‘lchash yoki optimallashtirish bosqichiga 
o‘ta olmagan. Bu esa ularning raqamli marketingda o‘zgarish kiritishga tayyorligini va samaradorlikka erishish 
istagini anglatadi.

Marketing va brend strategiyasi, raqamli marketing strategiyasi, raqamli media kabi sohalarda kompaniyalar 
allaqachon strategiyalarining samaradorligini o‘lchay boshlagan. Bu esa amaldagi marketing faoliyatlarini tahlil 
qilishga va uni takomillashtirishga bo‘lgan e’tibor kuchayganini ko‘rsatadi. Xususan, raqamli tajriba va raqamli 
xabarlar sohalarida kompaniyalar strategiyalarini rivojlantirish va optimallashtirishga faol harakat qilmoqda. Bu 
esa raqamli marketingga nisbatan yangi yondashuvlarning kirib kelayotganidan dalolat beradi va innovatsiyalarni 
joriy etishga tayyorlikni anglatadi.

Umuman olganda, kompaniyalar raqamli marketing strategiyalarini yanada samarali qilishga intilmoqda. 
Biroq ayrim yo‘nalishlarda ular hali ham boshlang‘ich yoki boshqarish bosqichida qolmoqda. Bu esa nafaqat 
mavjud qiyinchiliklarni, balki ulkan rivojlanish imkoniyatlarini ham namoyon qiladi. Shu bois, kompaniyalar 
raqamli marketingni takomillashtirish va optimallashtirish borasidagi sa’y-harakatlarini davom ettirmoqda 
(3-rasm).

3-rasm. Raqamli marketing bozori (hajmi, raqamli kanallar boʻyicha, 2024-2033(USD million))10

Dunyo boʻyicha raqamli marketing bozori hajmi 2033-yilda taxminan 1 310,3 milliard AQSh dollariga yetishi 
kutilmoqda. Bozordagi eng yirik segment sifatida qidiruv reklamalari ajralib turadi — ularning umumiy hajmi 
202,4 milliard dollarni tashkil etmoqda. AQSh global miqyosda reklama xarajatlari boʻyicha yetakchi oʻrinda turib, 
reklama uchun 232,7 milliard dollar sarflamoqda. Raqamli marketing bozori yillik oʻrtacha 17 foiz oʻsish surʼatiga 
ega. Biroq 2021–2026-yillar oraligʻida oʻsish surʼatida 6 foizga kamayish prognoz qilinmoqda. Facebook va 
Google toʻlangan reklama yoʻnalishida investitsiyalarning eng yuqori darajadagi qaytish koeffitsiyentiga (ROI) 
ega boʻlgan platformalar sifatida ajralib turadi.11

10	  https://scoop.market.us/digital-marketing-statistics/
11	  https://scoop.market.us/digital-marketing-statistics/

X U L O S A  V A  T A K L I F L A R
Raqamli marketing Oʻzbekistonda biznes oʻsishini qoʻllab-quvvatlashda katta imkoniyatlar yaratmoqda. 

Biroq texnologik cheklovlar va past raqamli savodxonlik darajasining cheklanganligi kabi bir qator toʻsiqlar 
mavjud. Ushbu tadqiqotda mazkur muammolarni hal qilishga qaratilgan strategiyalar taklif etiladi. Bu esa 
Oʻzbekistonda raqamli marketing tizimini mustahkamlashga xizmat qiladi.

Raqamli marketingning rivojlanishi va joriy etilishi uchun texnologik infratuzilmani takomillashtirish, raqamli 
savodxonlikni oshirish hamda davlat tomonidan beriladigan qoʻllab-quvvatlash muhim ahamiyatga ega. Xalqaro 
tajribalar bu jarayonni jadallashtirishga yordam berishi mumkin, biroq buning uchun mavjud muammolar tizimli 
ravishda hal etilishi zarur. Shu sababli, Oʻzbekistonda raqamli marketingni muvaffaqiyatli joriy etish uchun 
yuqoridagi masalalarni yechish muhim hisoblanadi.

Tadqiqot doirasida bir qator amaliy tavsiyalar ishlab chiqilgan. Avvalo, texnologik infratuzilmani rivojlantirish 
lozim. Oʻzbekistonda raqamli marketingni samarali amalga oshirish uchun yuqori tezlikdagi internet va zamonaviy 
raqamli vositalarga keng kirish imkonini yaratish talab etiladi. Ayni paytda ko‘plab hududlarda internet tezligi va 
texnologik imkoniyatlar cheklangan bo‘lib, bu kompaniyalar uchun onlayn reklama va mijozlar bilan muloqotda 
muammolar tug‘dirmoqda. Infratuzilmani rivojlantirish uchun internet tarmog‘ini kengaytirish, fiber-optik 
liniyalarni joriy etish va mobil internet tezligini oshirish zarur. Shu bilan birga, bizneslar uchun CRM tizimlari, 
onlayn reklama xizmatlari va elektron tijorat platformalari kabi raqamli vositalarga qulay kirish imkoniyatini 
ta’minlash muhim. Bu esa raqamli marketingdan kengroq foydalanish imkonini yaratadi va kompaniyalarni 
xalqaro bozorlarda raqobatbardosh qiladi.

Bundan tashqari, raqamli marketing vositalarini samarali qoʻllash uchun malakali kadrlarni tayyorlash 
muhim o‘rin tutadi. Oʻzbekistonda raqamli marketing bo‘yicha maxsus oʻquv dasturlarini universitetlar va 
professional kurslar doirasida ishlab chiqish zarur. Bu dasturlar marketing sohasidagi mutaxassislarning 
zamonaviy raqamli vositalar va platformalardan foydalanish ko‘nikmalarini shakllantirishga xizmat qiladi. 
Ta’lim dasturlarida raqamli marketingning asosiy yo‘nalishlari — SEO (Search Engine Optimization), SMM 
(Social Media Marketing), email marketing, onlayn reklama va raqamli analitika kabi fanlar qamrab olinishi 
kerak. Amaliyotga yo‘naltirilgan darslar orqali talabalar va mutaxassislar real sharoitlarda onlayn vositalarni 
qo‘llash tajribasini orttirishlari lozim. Bundan tashqari, ta’lim tizimi raqamli marketingning o‘zgaruvchan tabiati 
va texnologik yangiliklariga moslashuvchan bo‘lishi kerak. Dasturlarni ishlab chiqishda xalqaro standartlar va 
ilg‘or amaliyotlar asos qilib olinishi lozim.

Raqamli marketingni rivojlantirishda davlatning qoʻllab-quvvatlashi ham katta ahamiyatga ega. Raqamli 
vositalardan foydalanayotgan kompaniyalar uchun soliq imtiyozlari, grantlar yoki subsidiya mexanizmlarini joriy 
etish orqali davlat raqamli transformatsiyani jadallashtirishi mumkin. Masalan, raqamli marketing xarajatlarini 
soliqdan chiqarish, kompaniyalarga innovatsion loyihalar uchun grantlar ajratish bizneslarni bu yoʻnalishga 
sarmoya kiritishga undaydi. Shu bilan birga, raqamli marketing boʻyicha oʻquv dasturlarini davlat byudjeti 
hisobidan moliyalashtirish va yangi texnologiyalarni joriy etishda imtiyozli kreditlar ajratish ham dolzarbdir. 
Bunday choralar korxonalarni raqamli marketingni faol qo‘llashga undaydi va ularning bozor raqobatbardoshligini 
oshiradi. Davlatning faol siyosati raqamli iqtisodiyot rivojiga xizmat qiladi va milliy biznes subyektlarini global 
bozorga olib chiqishda muhim omil sifatida xizmat qiladi.

